
内容概要

朱鹤龄，字长孺，号愚庵，别号松陵散人，江苏吴江人。
生于明万历三十四年（二八○六），卒于清康熙二十二年（二八八三）信一、先生明季诸生，人清弃
去，与整屋李中孚通俯、余姚黄太冲宗羲、昆山顾宁人炎武并称海内四大布衣，素以高风亮节名于当
世。
《清史列传》《清史稿·儒林》皆有传。

章节摘录

　　维青阳之应候兮，抽英蕤于园林。
将娱目以步展兮，怅沈雨之滞淫。
谷风扇而转紧兮，肤寸兴于高岑。
俄重云其四合兮，霭八表而成霖。
于是阶涌伏泉，庭深积潦；羲驭潜晖，号屏先道。
柱础滑而不前，榈溜滴而难了。
行路断其轮蹄，房拢迷其昏晓。
尔乃欲绝复续，自朔及旬。
晦冥连乎八极，泱漭塞乎四溟。
疑漏天之在近，嗟墨雾之无垠。
岂银河之欲倒，抑地轴之将倾？
何天网之荡涌，绝愍念乎斯人？
曾不顾郊廛之价涌于玉粒，而勘突之烟沈于桂薪。
于斯时也，嘉木吐蘸，鲜枝擢翠。
都尉之枣垂条，司空之杨拂地。
但见雨足缠绵，云根霪爵。
日方闪兮更沉沉，雾欲披兮还霞谖。
朱莓匪阳而不舒，绛英负霭而多坠。
庾园之湿羽难飞，陶径之水衣徒渍。
小山文士，攀芳树而无从，楚泽放臣，采幽兰而莫寄。
谁不愁后土之不干，望层阴而增喟。
仆本恨人，索居骚屑。
目黯黯以不开，中悒悒以庵结。
阻城阙兮迢迢，周泥淖兮活活。
对朝云兮霪霞，瞻暮暧兮慑慑。
炳烛照兮堂中，添漏痕兮檐末。
陈书策兮无僇，遣朋尊兮不悦。
安得诛飞廉，屏丰隆；绝云气，见夕虹，散袭键，收溟蒙。
升赫曦于扶木，鞭火龙于天东。
普昭融于万象，回阳曜于三春也耶？

